
MORALI LI MA SSAHHANX, IL-BARD AHJAR MINNHA

Ghadna geghdin nomoghdu u nixtarru 1-EZortazzjoni Appostolika Amoris Ietitia,
partikularment Kapitlu VIII, li fih il-Papa Frangisku mhux biss jipprezentalna diskors minsug
b’punti ewlenin tat-Teologija Morali, imma jesprimi wkoll il-htiega li 1-Knisja taghmel tigdid
pastorali tal-istess Teologija Morali billi Zzomm quddiem ghajnejha d-dixxerniment kollu
hniena. I1-Papa jghid li “mgqar jekk hu minnu li jehtieg nghozzu l-integrita tat-taghlim morali
tal-Knisja, dejjem irridu nfittxu b’mod spe¢jali li nuru u ninkuraggixxu l-valuri l-izjed gholja
u centrali tal-Evangelju, partikularment il-primat tal-karita, bhala twegiba ghall-inizjattiva
hielsa tal-imhabba ta’ Alla. Ghax xi drabi jiswielna hafna li fil-pastorali taghna naghtu wisa’
lill-imhabba bla kundizzjonijiet ta’ Alla. Tant naghmlu kundizzjonamenti ghall-hniena, li
nbattluha mit-tifsira konkreta taghha u mis-sens veru taghha, u dan hu l-aghar mod kif inkunu
ngibu fix-xejn 1-Evangelju” (AL 311). Ligi morali li ma tkebbisx il-qalb tal-bniedem
tfakkarni fil-qawl li jghid li “xemx li ma ssahhanx, il-bard ta’ Jannar ahjar minnha”.

Dawn il-premessi jharsuna “milli nizviluppaw morali kiesha tal-iskrivanija meta nigu biex
nittrattaw it-temi l-izjed delikati, u pjuttost igeghduna fil-kuntest ta’ dixxerniment pastorali
mimli mhabba hanina, li dejjem issibha lesta tifhem, tahfer, issieheb, tittama, u fuq kollox
tintegra. Din hi l-logika li ghandha tirbah fil-Knisja, biex ‘naghmlu l-esperjenza li nifthu
galbna ghal dawk kollha li ged jghixu fl-izjed periferiji ezistenzjali differenti 1i jezistu’.
Nistieden lill-fidili li ged jghixu sitwazzjonijiet imqgallba biex jersqu bil-fiducja lejn kollokju
mar-Raghajja taghhom u ma’ laj¢i li ddedikaw hajjithom lill-Mulej. Mhux dejjem se jsibu
fihom konferma tal-ideat u tax-xewqat taghhom, imma zgur sa jir¢ievu dawl li jghinhom
jifhmu ahjar dak li ghaddejjin minnu u jkunu jistghu jiskopru mixja ta’ maturita personali. U
nistieden lir-Raghajja jisimghu bi mhabba u serenita, bix-xewqa sinciera li jidhlu fil-qalba
tad-dramma tal-persuni u jidhlu fiz-zarbun taghhom, ha jghinuhom jghixu ahjar u jaghrfu
x’inhu posthom fil-Knisja” (AL 312).

Jgharrilna gatigh jekk nahsbu li hawnhekk ghandna impostazzjoni laxka tat-Teologija Morali!
Niftakru li 1-proposta morali Alfonsjana proprju sserrah fuq dan il-principju ta’ dixxerniment
pastorali animat bi mhabba mizerikordjuza li dejjem lesta li “tilga’” lill-bniedem. Ghal San
Alfons, it-Teologija Morali taghmel parti minn progett aktar wiesa’ ta’ evangelizzazzjoni
missjunarja li tilhaq lil min hu abbandunat: il-konfessur jidhol fl-istorja ta’ dak li jkun,
jisimghu, jghinu jikkonfronta hajtu mal-Evangelju, u jakkumpanjah b’hafna sabar b’tali mod
li ma jghakksux ghax huwa dghajjef imma jiddisponih biex din id-dghufija tissahhah bil-
gawwa tal-copiosa redemptio. Hawnhekk naqra wkoll dak li ged jghidilna 1-Papa Frangisku:
it-tigdid fit-Teologija Morali propost fl-Amoris letitia jinkwadra fl-Ezortazzjoni Il-ferh tal-
Vangelu fejn il-Papa jipproponi Knisja missjunarja.

Ghal San Alfons l-applikazzjoni tal-ligi tal-gradwalita i tirrispetta l-istorja konkreta ta’ dak li
jkun u ghalhekk id-dghufija tieghu, hija linja-gwida li ghandha tmexxi l-ministeru taghna:
“It-twissija, jigifieri dik li tiftah lill-penitent ghall-verita, dejjem ghandha ssir bhalma jaghmel
‘tabib’. Hekk kif it-tabib ma jistax jillimita ruhu biss ghall-preskrizzjoni ta’ medicina li
tikkorrispondi ghall-marda tal-pazjent, imma ghandu jindikalu wkoll id-doza li taghmilha



tiswa ghall-marid, hekk il-konfessur ghandu jinkarna I-verita fid-dghufija tal-penitent b’mod
li tirrizulta tassew effikaci”.

Ghal min tharreg fit-Teologija Morali b’impostazzjoni rigoruza, ikun interessanti nagraw
x’jikteb San Alfons de Liguori li wkoll kellu formazzjoni fit-Teologija Morali b’ taglio rigido
u ezercita l-ministeru tieghu f’kuntest ta’ pastorali rigida. San Alfons jistqarr li kien il-kuntatt
tieghu man-nies permezz tal-appostolat waqt il-Missjonijiet popolari fost il-foqra li wasslu
biex skopra I-benignitas pastorali: “Wagqt il-missjoni sirna nafu li la sentenza benigna kienet
accettata minn hafna persuni onesti u ghorrief. [...] Fl-istess waqt skoprejna li la sentenza
rigida mhux biss kellha ftit sostenituri — u dawn aktar kienu mohhhom fl-ispekulazzjoni milli
biex jisimghu l-grar — imma kienet ukoll ftit probabbli... u mizghuda b’diffikultajiet, tbatija u
perikli. Ghall-kuntrarju deher car li la sentenza benigna kienet accettata komunement, kienet
wisq aktar probabbli mill-ohra, anzi probabilissima, u skont ohrajn, mhux minghajr
fundament serju, kienet moralment certa”. Kien effett ta’ din il-konverzjoni, li personalment
ghandi hjiel taghha, li mbaghad San Alfons zviluppa t-Teologija Morali tieghu li mhux biss
hija prattika imma salvificamente pratica.

Flimkien mal-kontemporanju tieghu San Frangisk de Sales, San Alfons jghid li l-ufficcju tal-
konfessur huwa l-aktar importanti u l-aktar diffi¢cli minn kollha. Fi kliemu, “ix-xjenza tal-
morali hija difficli ghax titlob 1-gharfien ta’ kwazi x-xjenzi u l-arti l-ohra kollha. Dan ghaliex
normalment il-morali tinkludi hafna ligijiet pozittivi li wiehed irid japplika skont
interpretazzjoni gusta. Kull wahda minn dawn il-ligijiet issir difficli hafna minhabba c¢-
c¢irkustanzi tal-kazijiet. Ghalhekk mhux possibbli li wiehed jieqaf fil-principji generali tal-
morali biex isolvi l-kazijiet partikulari kollha. Mhux ged nghid li ma ghandniex bzonn tal-
principji generali biex insolvu I-kazijiet; imma hawn hija l-ikbar sfida: biex wiehed japplika
l-princ¢ipji li jagblu mal-kazijiet partikulari. Imma dan ma jistax isir jekk mhux billi tizen il-
motivi ta’ naha u tal-ohra” (Prattica del confessore).

Kliem gharef dak li jikteb il-Papa San Gwanni Pawlu II fl-Ittra Appostolika Spiritus Domini
biex ifakkar il-mitejn sena mill-mewt ta’ San Alfons. Filwaqt li jipprezenta lil San Alfons
bhala wiehed li gedded il-morali, jikteb: “Dwar ir-rigorizmu li spiss jithaddem fis-Sagrament
tal-Penitenza, li hu kien isejjah ‘ministeru ta’ grazzja u ta’ mahfra’, kien spiss itenni: ‘Kif il-
laxkezza, fis-smigh tal-grar, tirvina l-erwieh, hekk ukoll hi ta’ hsara kbira ghalihom ir-
rigiditd... Mal-midinbin hemm bzonn tal-karitd u I-hlewwa: dan kien il-karattru ta’ Gesu
Kristu. U ahna, jekk irridu nwassalu l-erwieh ghand Alla u nsalvawhom, lil Gesu Kristu u
mhux lil Gansenju rridu nixbhu, li hu l-kap tal-missjunarji kollha’. U fl-akbar opra tieghu tal-
morali kiteb, fost 1-ohrajn, dawn il-kelmiet tal-ghageb: ‘Hi haga certa, jew li ghandha titqies
b’certa... li 1-bnedmin m’ghandhomx jigu imposti bi hwejjeg taht htija gravi, sakemm ma
jkunx hemm raguni cara li tissuggerixxi dan... Meta tqis id-dghufija attwali tal-kundizzjoni
umana, mhux dejjem huwa minnu li iktar hu zgur 1i turi lill-erwieh it-triq 1-izjed dejga, meta

naraw li I-Knisja kkundannat tant il-laxkizmu u tant iehor ir-rigorizmu’”.

Konfessur tajjeb mhux bizzejjed li jkollu manwal bil-ligijiet morali u 1-ligi kanonika, imma
jrid ikollu l-arti kif jipproponi l-verita u jistenna l-kuxjenza tal-penitent taghmilha taghha.
Ghax kif jghallem il-Koncilju Vatikan II, “il-bniedem jaghraf u jifhem l-amar tal-ligi divina
bl-ghajnuna tal-kuxjenza tieghu. Hu ghandu jimxi maghha bil-fedelta fil-hidma tieghu sabiex
jasal ghand Alla” (Dignitatis humane, 3). Ma jiswiex li “ahna nippretendu li nistghu
nimponu normi bl-id gqawwija tal-awtorita. Hu mitlub minna sforz izjed responsabbli u
generuz li jikkonsisti f’li naghtu r-ragunijiet u l-motivazzjonijiet tal-ghazla taghna favur iz-
zwieg u l-familja, biex hekk l-ohrajn ikunu izjed disposti li jwiegbu ghall-grazzja li Alla ged



jaghtihom” (AL 35). Din hija impostazzjoni perfettament Tomista, ghax kif jghid San Tumas,
att ta’ fidi minghajr intellectus fidei lanqgas biss huwa att uman. Ma ghandniex nibzghu nhallu
spazju lill-kuxjenza tal-penitenti “li hafna drabi minkejja 1-limiti taghhom xorta jwiegbu bl-
ahjar mod possibbli ghall-Evangelju u jafu jwettqu d-dixxerniment personali taghhom imqar
f’sitwazzjonijiet fejn l-iskemi kollha jitfarrku. Ahna msejhin niffurmaw il-kuxjenzi u mhux
nehdulhom posthom” (AL 37).

Fid-dawl ta’ dawn il-premessi, lil dawk li jinsabu f’sitwazzjonijiet familjari kumplessi 1-
Knisja ged toffrilhom “mixja ta’ tishib u ta’ dixxerniment li torjenta lil dawn il-fidili biex
jaghrfu fil-kuxjenza taghhom u quddiem Alla 1-qaghda li jinsabu fiha. Il-kollokju mas-
sacerdot, fil-foro interno, jghin biex jissawwar gudizzju korrett fuq dak li ged ixekkel il-
possibbilta ta’ sehem izjed shih fil-hajja tal-Knisja, u fuq il-passi li jistghu jiffavorixxu u
jsahhu din il-partec¢ipazzjoni” (AL 300). Il-Linji-gwida li ahna I-Isqfijiet ta’ Malta u
Ghawdex tajna dan l-ahhar huma mahsuba bhala ghodda ghal dan il-kollokju.

Ma jfissirx li 1-Ezortazzjoni u 1-Linji-gwida ma jirrikonoxxux il-valur u l-htiega tan-norma,
imma mmorru ’l hinn minn hekk. Il-ligi hija necessarja imma ghandha I-limitazzjonijiet
taghha, peress li fil-formulazzjoni generika taghha ma thaddanx is-sitwazzjonijiet partikulari
kollha. Ghalhekk il-Papa qed jurina li I-ligi, peress li hija astratta, hafna drabi mhix bizzejjed
biex twiegeb ghas-sitwazzjonijiet kumplessi tal-hajja. Ghalhekk huwa mehtieg id-
dixxerniment biex il-bniedem ikun jista’ jsib relazzjoni bejn in-norma u I-liberta, bejn il-ligi u
1-kuxjenza.

Id-dixxerniment personali altru li mhux ezercizzju fl-astratt, ghax ma jistax ma jqisx l-istorja
tal-individwu. Permezz tad-dixxerniment il-persuna tfittex taqra l-istorja taghha fid-dawl tar-
rieda ta’ Alla bili tikkonfronta ruhha mal-Kelma u 1-Magisteru tal-Knisja. Alla jaghmel is-
sejha tieghu fil-grajja konkreta u d-dinamizmu interjuri tal-persuna. Alla ma jehdiex juri li
jhobb ukoll fejn hemm id-dghajjef u 1-hekk imsejjah irregolari. Ir-realta hija oghla mill-idea.
Id-dixxerniment jaghti 1-liberta lill-persuna li tfittex dawk il-mezzi li jghinuha tghix dak li
temmen fil-kuxjenza taghha. “Il-kuxjenza tal-persuni ghandu jkollha sehem akbar fil-prassi
tal-Knisja f’certi sitwazzjonijiet li ma jwettqux oggettivament dak li ahna nifhmu bhala
zwieg... Din il-kuxjenza tista’ taghraf mhux biss li hemm qaghda 1li mhix twiegeb
oggettivament  ghall-proposta  generali  tal-Evangelju; tista’ taghraf  ukoll
b’sincerita u onesta dik li ghall-mument ta’ issa hi t-twegiba generuza li tista’ toffri lil Alla, u
tiskopri b’xi certezza morali li dik hi I-ghotja li Alla nnifsu qged jitlob minnha gqalb il-
kumplessita konkreta tal-limiti, anki jekk dan ghadu mhux Il-ideal oggettiv shih” (AL 303).
Bhala ezempju konkret ta’ dan, I-AL issemmi lil dawk li “huma konvinti fil-kuxjenza
taghhom li z-Zwieg ta’ qabel, imfarrak ghalkollox, qatt ma kien validu” (298).

Huwa fatt 1i 1-AL toffri revizjoni dwar kif ahna nharsu lejn il-kuxjenza li pjuttost konna
diffidenti quddiemha. Ma nsejjahlux taghlim gdid, imma rgajna sibna mill-gdid taghlim
akkwizit imma ttraskurat. Bizzejjed insemmu dak li jghid San Alfons dwar il-kuxjenza:
“aditus ad universam morale Theologiam”. Il-kuxjenza mhix meqjusa bhala kontejner li fih
nistivaw in-normi elaborati fl-uffi¢¢ji ekklezjastici; ghall-kuntrarju, illum il-Knisja qed
tesprimi fiducja fil-kuxjenza onesta tal-Insara, u fejn qgabel kienet il-kuxjenza ekklezjali li
tifforma l-kuxjenza tal-individwi, illum huwa possibbli wkoll li l-kuxjenza tal-individwi
tikkontribwixxi biex tissawwar il-kuxjenza ekklezjali, ladarba huma dixxipli ta’ Kristu u
ghandhom l-esperjenza tal-laboratorju tad-dinja.



